Տեղեկանք
<< Հայաստանի Հանրապետության կառավարության 2010 թվականի հոկտեմբերի 7-ի N 1369-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի վերաներյալ շահագրգիռ մարմինների առարկությունների և առաջարկությունների վերաբերյալ

	ՀՀ մշակույթի նախարարություն
	Դիտողություններ և առաջարկություններ չկան
	

	ՀՀ արդարդատության նախարարություն
	1. Որոշման նախագծով անհրաժեշտ է նախատեսել առանձին կետ, որով կնախատեսվի, որ նախարարությունների կազմում գործող ծրագրեր իրականացնող պետական հիմնարկների կողմից  իրականացվում  են միայն շինարարական աշխատանքներ, ինչպես նաև պետական կառավարման մարմնի ղեկավարի (նախարար, գերատեսչության ղեկավար և այլն) սահմանած այլ գնումներ: Մնացած  բոլոր դեպքերում գնումների գործընթացի համակարգումը, իրականացումը և վերահսկողությունն իրականացնում է տվյալ մարմնի աշխատակազմի ղեկավարը, իսկ եթե տվյալ մարմինը չունի աշխատակազմ պետական կառավարչական հիմնարկ, ապա այդ մարմնի ղեկավարը: 

2. Նախագծի 3-րդ, 4-րդ, 6-րդ, 7-րդ, 8-րդ և 9-րդ կետերից անհրաժեշտ է հանել «հետևյալ բովանդակությամբ» բառերը` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:
	Նշված բովանդակությամբ դրույթներ առկա են ՀՀ կառավարության 10.02.2011թ. նիստում ընդունված <<Գնումների գործընթացի կազմակերպման>> մասին ՀՀ կառավարության որոշման 12-րդ կետում:
Ընդունվել է և կատարվել են համապատասխան փոփոխություններ:

	ՀՀ քաղաքաշինության նախարարություն
	1. Որոշման նախագծի 1-ին կետն անհրաժեշտ է խմբագրել` համապատասխանեցնելով <Իրավական ակտերի մասին> ՀՀ օրենքի 39-րդ հոդվածի 4-րդ մասին:

2. Որոշման նախագծի 3-րդ կետով նախատեսված 9-րդ կետի 5-րդ ենթակետից հանել <կամ իրականացումը> բառերը, քանի որ հիմնարկը չի կարող իրականացնել նախագծային աշխատանքներ կամ փորձա​գիտական գնահատումներ: Վերջիններիս համար պահանջվում է համապատասխան լիցենզիա:
	Ընդունվել է և կատարվել է համապատասխան փոփոխություն:
Ընդունվել է և կատարվել է համապատասխան փոփոխություն:



	ՀՀ էկոնոմիկայի նախարարություն
	Դիտողություններ և առաջարկություններ չկան
	

	ՀՀ տարածքային կառավարման նախարարություն
	Նախագծի 1-ին կետի 2-րդ մասի 2.1. ենթակետում հստակ սահմանել արդյո՞ք պետական կառավարման մարմնի պահպանման ծախսերի հետ կապված գնումները իրականացվելու են ԾԻԳ-ի կողմից, թե` ոչ:
	Նշված բովանդակությամբ դրույթներ առկա են ՀՀ կառավարության 10.02.2011թ. նիստում ընդունված <<Գնումների գործընթացի կազմակերպման>> մասին ՀՀ կառավարության որոշման 12-րդ կետում:

	ՀՀ ֆինանսների նախարարություն
	1. Նախագծի 1-ին կետի 1-ին ենթակետի “կազմում” բառը առաջարկում ենք փոխարինել “համակարգում” բառով, նկատի ունենալով, որ պետական մարմինը կազմված է մարմնի ղեկավարից և աշխատակազմից, իսկ պետական հիմնարկներն ընդգրկվում են պետական մարմինների համակարգում, այլ ոչ թե կազմում (հիմք` ՀՀ կառավարության 18.04.2002թ. թիվ 16 արձանագրային որոշմամբ հաստատված ՀՀ նախարարության օրինակելի կանոնադրության 6-րդ կետ):

2. Նկատի ունենալով, որ`

- ՀՀ կառավարության 2010 թվականի նոյեմբերի 25-ի թիվ 1611-Ն որոշմամբ նախատեսված համաձայնագրով սահմանվում է պետական մարմնի և պետական հիմնարկի որոշակի իրավունքներ և պարտականություններ, որի արդյունքում կնքվելիք համաձայնագիրը ՀՀ քաղաքացիական օրենսգրքի 289-րդ հոդվածի համաձայն որակվում է որպես քաղաքացիա-իրավական պայմանագիր` գործարք,

- նույն օրենսգրքի 429-րդ հոդվածի համաձայն պարտատիրոջ և պարտապանի համընկնման դեպքում պարտավորությունը դադարում է, իսկ պետական մարմինը և պետական հիմնարկը հանդիսանում են Հայաստանի Հանրապետության կողմից ստեղծված և վերջինիս անունից հանդես եկող մարմիններ, այսինքն հանդիսանում են նույն անձի տարբեր մարմիններ, և իրենց պարտավորությունների համար պատասխանատու է Հայաստանի Հանրապետությունը (հիմք` ՀՀ քաղաքացիական օրենսգրքի 62-րդ հոդված), ուստի նրանց միջև քաղաքացիա-իրավական պայմանագիր կնքվել չի կարող:
Այս կապակցությամբ գտնում ենք, որ խնդիրը կարող է կարգավորվել վարչական ակտով:
3. Նկատի ունենալով, որ նախագծի 1-ին կետի 2-րդ ենթակետով կատարվող լրացման “2.1 կետի 4-րդ և 5-րդ ենթակետերով” և “2.2 կետով” սահմանված հարաբերությունները կարգավորվում են ՀՀ վարչապետի 02/03/11թ. թիվ 02/13.8/1262-11 հանձնարարականով շրջանառության մեջ դրված “Գնումների գործընթացի կազմակերպման մասին” ՀՀ կառավարության որոշման նախագծով, առաջարկում ենք որպես ավելորդ դրույթներ հանել հիշյալ ենթակետերը և կետը:
4. Առաջարկում ենք խմբագրել նախագծի 3-րդ կետով նոր խմբագրությամբ շարադրվող “9-րդ” կետը` նախատեսելով, որ համապատասխան գործողությունները հիմնարկն իրականացնելու է իր իրավասությունների շրջանակներում: Առաջարկությունը պայմանավորված է այն հանգամանքով, որ ՀՀ վարչապետի 03.02.2011 թվականի թիվ 02/13.8/1262-11 հանձնարարականով շրջանառության մեջ դրված` նշված որոշման նախագծով հստակ սահմանվում են ԾԻԳ-ի կողմից կատարվելիք գործառույթները: Ուստի հնարավոր թյուրիմացություններից, տարաբնույթ մեկնաբանություններից և անհարկի կրկնություններից խուսափելու նպատակով առաջարկում ենք նշված կետը շարադրել հետևյալ խմբագրությամբ` 

“9. Հիմնարկի խնդիրներն են`

1) գնումների մասին Հայաստանի Հանրապետության օրենսդրությամբ նախատեսված դեպքերում և կարգով` ծրագրի պատվիրատուի և/կամ գնումների համակարգողի լիազորությունների իրականացումը,

2)  Հայաստանի Հանրապետության կառավարության 1999 թվականի դեկտեմբերի 22-ի N 765 որոշմամբ հաստատված “Օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող միջոցների հաշվին ծրագրեր իրականացնող գրասենյակների գործունեության կազմակերպման կանոնակարգի” 2-րդ կետով նախատեսված խնդիրների իրականացումը,

3)  ծրագրի իրականացման աշխատանքների հետ կապված` Հայաստանի Հանրապետության կառավարության և/կամ լիազոր մարմնի կողմից սահմանված այլ լիազորությունների իրականացումը:”:

5. Նախագծի 4-րդ կետով նոր խմբագրությամբ հաստատվող 10-րդ կետը առաջարկում ենք շարադրել հետևյալ խմբագրությամբ`

“10. Հիմնարկի գործունեությունը, ներառյալ հիմնարկի խնդիրների իրականացման հետ կապված աշխատանքները, լիազոր մարմնի ներքին աուդիտի կողմից ենթարկվում են աուդիտի` “Ներքին աուդիտի մասին” Հայաստանի Հանրապետության օրենքով սահմանված կարգով:”:

6. Առաջարկում ենք նախագծի 5-րդ կետով փոփոխվող “26-րդ կետի 4-րդ ենթակետը” շարադրել նոր խմբագրությամբ.

“Կանոնադրության 26-րդ կետի 4-րդ ենթակետը շարադրել նոր խմբագրությամբ` հետևյալ բովանդակությամբ.

4) հաստատում է հիմնարկի պահպանման ծախսերի տարեկան նախահաշիվը, հաստիքացուցակը և համապատասխան ծրագրի ամփոփ բյուջեն` նախապես համաձայնեցնելով Հայաստանի Հանրապետության ֆինանսների նախարարության հետ:”:

7. Առաջարկում ենք նախագծի 8-րդ կետով նոր խմբագրությամբ շարադրվող 35-րդ կետի 1-ին ենթակետում “վարչապետի” բառերից հետո լրացնել “և լիազոր մարմնի” բառերով, նկատի ունենլով, որ լիազոր մարմինը ևս իրավասու է հանձնարարականներ տալ հիմնարկի տնօրենին:  
	Ընդունվել է և կատարվել է համապատասխան փոփոխություն:

Չի ընդունվել, քանի որ ՀՀ կառավարության 2010 թվականի նոյեմբերի 25-ի թիվ 1611-Ն որոշմամբ նախատեսված համաձայնագրով քաղաքացիական իրավունքներ և պարտականություններ չեն փոխանցվում, ուստի այն գործարք չէ: Այդ համաձայնագրով տեղի է ունենում միայն լիազորությունների փոխանցում:
Չի ընդունվել:

Չի ընդունվել, քանի որ պետական հիմնարկների խնդիրներն անհրաժեշտ է հստակ սահմանել, ուստի նպատակահարմար չէ այլ իրավական ակտերին հղումներ կատարել: Բացի այդ Հայաստանի Հանրապետության կառավարության 1999 թվականի դեկտեմբերի 22-ի N 765 որոշմամբ կարգավորվում են օտարերկրյա պետությունների և միջազգային վարկատու կազմակերպությունների կողմից Հայաստանի Հանրապետությանը տրամադրվող միջոցների հաշվին ծրագրեր իրականացնող գրասենյակների գործունեությունը, իսկ ՀՀ կառավարության 2010 թվականի հոկտեմբերի 7-ի N 1369-Ն որոշմամբ կարգավորվում է նաև պետական բյուջի կողմից ֆինանսավորվող ծրագրերի իրականացման գործընթացները:
Առաջարկվող ձևակերպումն ընդունելի չէ:

Ընդունվել է մասամբ: Մասնավորապես 26-րդ կետի 4-րդ ենթակետում լրացվել է <<հիմնարկի պահպանման ծախսերի տարեկան նախահաշիվը>> բառերը:
Չի ընդունվել, քանի որ ՀՀ կառավարության կողմից ներկայումս որդեգրած բարեփոխումներին ծրագրի սկզբունքներից մեկն էլ հանդիսանում է ծրագրեր իրականացնող պետական հիմնարկների տարանջատումը նախարարություններից:


